
[4] [k. 27vb] Ille supremus iudex, qui in Meÿdeburg iudicio presidet, hoc est castellanus, 
qui sedet tria iudicia provincialia in anno, unum in die sancte Agathe, secundum in 
festo sanctorum Johannis et Pauli, tercium in octava sasncti Martini. Si evenerit 
aliquod horum iudiciorum ad diem celebrem aut feriatum, extunc suum iudicium 
amisit. Dies ligati sunt omnes dies dominicales et festivi dies. Dies rogationum ante 
Pentecostes et adventus Christi et septuaginta dies ante Pascha, in quibus diebus nin 
debent iudicari. Et si scultetus aut solus castellanus ad iudicium non venerit, quia 
scultetus castellano primam sentenciam debet invenire, et si scultetus non venerit ad 
castellanum, extunc x talenta demeretur, nisi legittimum impedimentum sit, quod 
probare poterit, ut ius dictaverit. Quidquid criminalis cause omne factum seu 
commissum fuerit quatuordecim diebus ante suum iudicium, hoc castellanus iudicare 
debet et nemo alius. 

